
Jon Arretxek ez du oraingoz Toure protagonista duen sagako nobela gehiagorik sortuko. jon URBE | ARGAZKI PRESS

Jon Arretxe: «Bosgarren nobela
kopuru polita da denbora
baterako Toure aparkatzeko»

Toure sagaren bosgarrena egin du Jon Arretxek «Sator lokatzak» lanare-
kin, eta momentuz, azkena izango da. Kontakizuna Bilboko San Fran-
tzisko auzora eraman du berriro, kutsu errealista handia emanez.

Ariane KAMIO |

Toure pertsonaiarekin osatuta-
ko sagaren bosgarren nobela ar-
gitaratu berri du Jon Arretxek
(Basauri, 1963). “Sator lokatzak”
(Erein) da “19 kamera”, “612 Eu-
ro”, “Hutsaren itzalak” eta “Es-
tolda jolasak” lanei jarraipena
ematen diena eta, dirudienez,
denbora batean azkena izango
dena. «Bosgarren nobela kopu-
ru polita da denbora baterako
Toure aparkatzeko», aipatu
zuen idazleak atzo Donostian.
Hasierako bi nobeletan na-
barmenagoa zen umorera itzuli
da azken eleberrian, ondoren
gordindu egin baitzuen Afrika-
tik Euskal Herrira etorkin mo-
duan etorritako protagonista-
ren egunerokoa. “Estolda
jolasak” azken-aurreko nobelan
Afrikara eraman zuen kontaki-

zuna Arretxek, pertsonaia na-
gusia bera deportatua izan bai-
tzen. Oraingoan, aldiz, Bilboko

San Frantzisko auzora itzuli da .

eta han garatu du eleberriaren
gordina. Bi ardatz nagusi berei-
zi ditu idazleak. Protagonista-
ren garapena bata, eta auzoare-
na bestea. «Toure etorkin txiro
bat zen, gero pikaro egin zen,
euro batzuk lortzearren edozer
gauza egiteko prest zegoen. Eta
orain Poliziaren txibato izango
da, beste erremediorik gabe»,
adierazi zuen. Hortik izenbu-
ruarekin lotura, lur azpia hazta-

UZTARRIA

tu eta desegiten duen animalia-
rekin konparazioa eginez, bote-
rearen xantaia tarteko.

Hiltzaile ere bihurtuko da
Toure, Poliziaren agindupean.
«Saiatuko da balio eta printzi-
pioei eusten, baina ez da erraza
izango». «Gai nagusia hori da,
nola askatu uztarri horreta-
tik?», nabarmendu zuen:

Errealismoz

Arretxek berak jakinarazi zuen
nobela osoaren idazketa proze-
sua San Frantziskon bertan osa-
tu zuela, han egindako egonaldi

Hiltzaile ere bihurtuko da Toure, Poliziaren agindupean.
«Saiatuko da balio eta printzipioei eusten, baina ez da
erraza izango». «Gai nagusia hori da, nola askatu uztarri
horretatik?», nabarmendu du Jon Arretxek.

batean. «San Frantziskon idatzi
dut nobela eta auzoak berak
eleberri erdia eman dit», esan
zuen. «San Frantziskon egotea
Afrikan egotea bezalakoa da.
Jendea, izaera, kultura... dena
hemen dago eta aprobetxatu
egin behar dugu». Ildo horre-
tan, muturren aurrean ikusten
zituen hainbat gauza baliatu di-
tu nobela osatzeko. «Liburute-
gian ordu pila eman nituen
idazten», eta handik ere hartu
ditu pertsonaia eta ideia ba-
tzuk. Nobela bera liburutegian
hasten da. Liburutegi aurrean
lo egiten duen arlote bat, fla-
menkoa gustuko duen drogaza-
lea... «Oso pertsonaia absurdo-
ak dirudite baina errealak dira.
Prostituta brasildar bat ezagutu
nuen, baita etxebakoei janaria
banatzen aritzen den emakume
bilbotar bat ere».

Momentuz azken eleberria
izango du Tourek —«pertsonaia
maitagarria irakurleen arte-
an», Arretxek aipatu zuenez-,
baina ez da azken nobela beltza
izango idazle basauriarraren-
tzat. Baditu buruan proiektu
pare bat genero beraren buel-
tan. «Ondo sentitzen naiz per-
tsona normalen artean», bota
zuen. «Mundu horretan dau-
den irakurlegoa eta idazleak
gustatzen zaizkit. Jende nor-
mala dira. Eta beste genero ba-
tzuetan jende berezi asko dago,
aguantatzeko zailak direnak,
bai irakurle eta idazleen artean
ere», esan zuen.

Musikaren

izarte zientzie-

tan metodo

enpirikoak oi-

narri hartuta,

soziologoek in-
kestetatik ateratako da-
tuekin esango digute nora
doan gizartea. Iritzi-azter-
ketak eta inkestak jende
multzo espezifiko bati egi-
ten zaizkio. Soziologoek
lagin horretan oinarrituta
estrapolazioa egingo dute
iragarpen zientifiko mo-
dura ikerketari balio zien-
tifikoa emateko.

Baina desbiderapenak
ere izaten ditu emaitzak.
Ikerketen emaitzek asko-
tan sartu dute hanka sako-
neraino. Nahiz eta inkes-
tak edota iritzi-azterketak

egin jakiteko zein abestik.

izango duen arrakasta,
zaila da jakitea. Inkestarik
erraldoienak (jendearen
%100) ematen du eran-
tzun zehatzena. Ba al da
gezurrik gabeko bizitza-
rik? Nork esan dezake in-
kesta edo iritzi-azterketa
batean egia esan duela el-
karrizketatuak?

Hauteskundeetan,
erroldatuak dauden per-
tsonen botoak eta absten-
tzioaren datuak banaka
kontatzen direnez, ezin da
gezurrik atera ez balego
botoen iruzur antolatua.
Inkestetan, aldiz, gezurrak
esan daitezke eta metodo
enpirikoa hankaz gora ja-
ITi.

Gerediagari eman diz-
kioten inkesta baten
emaitza batzuk harriga-
rriak dira. Durangora doa-
zen %90 euskal hiztunak
badira zergatik saltzen di-
ra horrenbeste gaztela-
niaz idatzitako liburuak?
Ehun mila bisitari badoaz
eta, batez beste, bakoitzak
65 euroko gastua egiten
duela badio, 6,5 milioi gas-
tatuko lirateke standetan.
Egia al da? Inkestak hori
dio. 5

